
STO‘QIMACHILIK KLASTЕRLARI 

EKSPORT SALOHIYATINI 
OSHIRISH YO‘LLARI

Mamasoliyev G‘ayratbek Maxamadyusupovich
Andijon davlat universiteti, “Iqtisodiyot” kafedrasi katta o‘qituvchisi

Annotatsiya: Maqolada to‘qimachilik klasterlari eksport salohiyatini oshirish yo‘llari taklif etilib, mamlakatmizdagi 
to‘qimachilik klasterlari tarkibidagi korxonalarda ijtimoiy standartlar bo‘yicha fikr yuritilgan.

Kalit so‘zlar: to‘qimachilik, klaster, eksport, eksport salohiyati, menejment, standart.
Abstract: The article proposes ways to increase the export potential of textile clusters, and discusses social standards in 
the enterprises of textile clusters in our country.

Key words: textile, cluster, export, export potential, management, standard.
Аннотация: В статье предложены пути повышения экспортного потенциала текстильных кластеров, а также рас-
смотрены социальные стандарты на предприятиях текстильных кластеров нашей страны.

Ключевые слова: текстильная промышленность, кластер, экспорт, экспортный потенциал, менеджмент, стандарт.

K I R I S H
Dunyoning yetakchi ilmiy tadqiqot institutlari tomonidan to‘qimachilik klasterlari tizimlarining iqtisodiy faoli-

yati samaradorligini baholash uchun mavjud innovatsion usullar va uslubiy yondashuvlarni takomillashtirish 
dolzarbdir. To‘qimachilik klasterlarining eksport salohiyatini boshqarish mexanizmlarini takomillashtirishning 
ilmiy yo‘nalishlari, “xarajatlarni boshqarish” paradigmasidan “natijalarni boshqarish” paradigmasiga o‘tish, iqti-
sodiy-matematik modellashtirish va keng prognozlash usullaridan foydalanish, to‘qimachilik klasterlarini bosh-
qarish samaradorligini oshirish, to‘qimachilik sanoatida yaxlit axborot muhitini yaratish uchun raqamli texnologi-
yalarni joriy etishdan iborat.

M A V Z U G A  O I D  A D A B I Y O T L A R  T A H L I L I
To‘qimachilik ishlab chiqarishini tashkil etishning klaster shakllari bilan shug‘ullangan zamonaviy olimlar 

orasida D.P.Barsukov [1], D.M.Begov [2], V.I.Vagizova [3], L.L.Butuzova [4] va boshqalarni alohida aytib o‘tish 
mumkin.

Mahalliy olimlar orasida to‘qimachilik klasterlari rivojlanishining ustuvor yo‘nalishlari M.R.Boltabayev [5], 
Z.A.Xakimov [6], S.Sh.Yusupov [7], X.Kodirov, I.A.Toshpulatov [8], N.Sadridinova va boshqalar tomonidan bevo-
sita yoki bilvosita o‘rganilgan.

Shu bilan birga, bu sohada mahalliy va xorijiy iqtisodchi olimlarning ko‘plab tadqiqotlari mavjud bo‘lishiga 
qaramay, to‘qimachilik klasterlarini takomillashtirish va to‘qimachilik mahsulotlari eksportini optimallashtirish 
masalalari qo‘shimcha tadqiqotlarni talab etadi.

T A D Q I Q O T  M E T O D O L O G I YA S I
Mazkur maqolada tadqiqotining bir qator usullardan foydalanish asosida o‘rganilgan, asosan, xorijiy tajri-

balarni monografik tahlillar natijalarini monografik tadqiqot, analiz va sintez, tizimli tahlil kabi metodlar foydal-
anilgan.

T A H L I L  V A  N A T I J A L A R
To‘qimachilik korxonalari uchun xalqaro standartlarning joriy etilishi mamlakatlar o‘rtasidagi savdo aloqa-

larining rivojlanishini rag‘batlantiradi, xalqaro savdodagi to‘siqlarni bartaraf etadi, boshqaruv va nazorat tizimini 
takomillashtirish doirasida biznes evolyutsiyasiga ijobiy ta’sir ko‘rsatadi. Xalqaro standartlarga ega korxonalar 
soni ko‘payishi mehnatni muhofaza qilish, atrof-muhitni muhofaza qilish, xomashyo va energiya resurslaridan 
tejamkor foydalanish, mahsulotlarni saqlash, qadoqlash, markalash, tashish talablarini tartibga solishga ijobiy 
ta’sir ko‘rsatadi.

Ayni paytda to‘plangan tajriba asosida to‘qimachilik sanoati o‘z salohiyatini xalqaro maydonda keng targ‘ib 
qilib, xalqaro standartlarni joriy etish orqali jahon brendlari bilan aloqalarni rivojlantirishga xizmat qiladi. 2022 yil 
iyul oyi holatiga ko‘ra, “OEKO-TEX Standard 100” sertifikatiga ega korxonalar soni 71 ta, “BSCI” 13 ta , “Sedex” 
11 ta, “GOTS” 6 ta va “OCS” 2 ta, ISO 1200 taga yetdi.

Xalqaro standartlarning quyidagi turlari mavjud:

1) “OEKO-TEX Standard 100” to‘qimachilik mahsulotlari tarkibida inson salomatligi uchun xavfli mod-
dalar yo‘qligini sinovdan o‘tkazish va sertifikatlash tizimidir. OYEKO-TЕX® standartining umumiy tahlili 
100 dan ortiq mezonlar, jumladan, nafaqat ishlab chiqarishda ta’qiqlangan moddalarni, balki potensial 
xavfli moddalarni ham o‘rganish asosida amalga oshiriladi. Sinov muvaffaqiyatli yakunlangandan so‘ng, 
OYEKO-TЕX® sertifikati 12 oy muddatga beriladi, shundan so‘ng kompaniya sertifikatning amal qilish 
muddatini uzaytirish uchun ariza berishi mumkin. Bunday holda, baholash jarayoni mutlaqo qayta o‘tka-
ziladi.

Mezonlar: OYEKO-TЕX® tekshiruvlari doimo to‘qimachilik mahsulotlarining zararli moddalarga tek-
shirishga qaratilgan. Mazkur standartning o‘z mezonlari mavjud bo‘lib, unga ko‘ra to‘qimachilikning teri bilan 
aloqasi qanchalik kuchli bo‘lsa (va teriga ta’siri kuchli bo‘lsa), inson ekologiyasining talablari shunchalik yuqori 
bo‘ladi. Sertifikatlashdan o‘tishda tovarlar 4 guruhga bo‘linadi:

I. Chaqaloqlar va 3 yoshgacha bo‘lgan bolalar uchun to‘qimachilik mahsulotlari va to‘qimachilik o‘yin-
choqlari: tayyor mahsulotlar, ichki kiyimlar, choyshablar, aksessuarlar va hokazo.

II. Ko‘p qismi teri bilan to‘g‘ridan to‘g‘ri aloqa qiladigan to‘qimachilik mahsulotlari: ichki kiyim, choyshab, 
ko‘ylaklar, bluzkalar, paypoqlar va hokazo.

III. Foydalanilganda teri bilan to‘g‘ridan to‘g‘ri aloqa qilmaydigan yoki uning yuzasining bir qismi bilan kam 
aloqa qiluvchi to‘qimachilik mahsulotlari: kurtkalar, paltolar, tashqi kiyim uchun materiallar va hokazo.

IV. Ichki qism uchun bezak materiallari: mebel matolari, pardalar, to‘qimachilik fon rasmi va gilamlar va 
hokazo.

OYEKO-TЕX 100 standarti bo‘yicha sertifikatlash mas’uliyati dunyoning 40 dan ortiq mamlakatlarida filial-
lariga ega bo‘lgan OYEKO-TЕX xalqaro hamjamiyatiga kiruvchi 17 ta tadqiqot instituti tomonidan taqsimlanadi.

Sertifikat olish tartibi: Anketani to‘ldirish – namunalarni yuborish, laboratoriya tadqiqotlari – testdan muvaf-
faqiyatli o‘tgan taqdirda sertifikat berish.

“OEKO-TEX Standard 100” asosan Yevropa Ittifoqi mamlakatlariga eksport qilishni rejalashtirgan korx-
onalar uchun talab etiladi. 100 dan ortiq mamlakatlarda 21 000 dan ortiq ishlab chiqaruvchilar, brendlar va 
chakana sotuvchilar OYEKO-TЕX® bilan rasman hamkorlik qiladi.

2) BSCI – Biznesning ijtimoiy javobgarligi standarti.

Ijtimoiy standartlar (BSCI, Sedex) bo‘yicha sertifikatlash va auditning narxi korxona holatiga, ish joylari 
soniga, mehnat sharoitlariga bog‘liq va 10000 dan 20000 AQSH dollarigacha (sertifikatlash va joriy etish uchun) 
bo‘lishi mumkin. Agar kompaniyada ijtimoiy standartlar talablarini tushunuvchi va kompaniyani auditorlik tekshi-
ruviga tayyorlay oluvchi xodimlar bo‘lsa, konsalting xizmatlari uchun haq to‘lanmaydi. Standartlarni olmoqchi 
bo‘lgan korxonalarning guruhlangan ro‘yxatida narx 30 % past bo‘ladi.

3) Sedex – ijtimoiy va axloqiy javobgarlik uchun ta’minot zanjiri doirasidagi korxonalar o‘rtasida audit nati-
jalari to‘g‘risida ma’lumot almashish uchun ochiq ma’lumotlar bazasi.

Mezonlar: Sedex (yetkazib beruvchining axloqiy ma’lumotlar almashinuvi) notijorat tashkilot bo‘lib, bugungi 
kunda real vaqt rejimida mavjud asosiy axborot tizimlaridan biri hisoblanadi SMETA audit hisobotlarini saqlash 

olish imkonini beradi ta’minot zanjirida Platforma SMETA (SEDEX Members Ethical Audit) talablari asosida 
tekshirilgan a’zolarni birlashtiradi.

Bugungi kunda, 150 dan ortiq mamlakatlarda, 40 ga yaqin sektorda mingdan ortiq 50 korxonalar Sedex-
ning a’zolari bo‘lib, oziq-ovqat, qishloq xo‘jaligi, moliyaviy xizmatlar, kiyim-kechak va kiyim-kechak, qadoqlash 
va kimyoviy moddalarni o‘z ichiga oladi

Bugungi kunda biznes munosabatlaridagi kompaniyalar duch keladigan eng katta muammolardan biri yet-
kazib berish zanjirining murakkabligidan kelib chiquvchi xatarlarni boshqarishdir. Ta’minot zanjirida juda ko‘p 
kompaniyalar mavjudligi va ularga rioya qilish kompaniyalarga ularning faoliyatiga ta’sir etuvchi xatarlardan 
xabardor bo‘lishni qiyinlashtiradi. Shu sababli, Sedex vositalari va xizmatlaridan foydalanish kompaniyalarga 
ma’lumot va aniq qarorlar qabul qilishga hamda mehnat huquqlari, sog‘liq va xavfsizlik, atrof-muhit va ishbilar-
monlik etikasi sohalarida ish faoliyatini yaxshilashga yordam beradi.

4) “GOTS” – butun dunyodagi barcha to‘qimachilik zanjirlarini “eklogik tuzilishga muvofiqligi, ijtimoiy 
mezonlar, to‘qimachilik mahsulotlarida foydalanilgan organik tolalar va bu tolalarni qayta ishlash sha-
roitida muvofiqligiga” mustaqil sertifikat bilan baholash yo‘li bilan yaratilgan standartdir.

Mazkur standartning maqsadi iste’molchiga mahsulotning ishonchli ishlab chiqarish jarayoni ekanligie, shu 
jumladan mahsulot organik xomashyo bilan ishlab chiqarilganligi, ishlab chiqarish sharoitlari, ishlab chiqarilgan 
joyi va markalash bosqichini ko‘rsatishga qaratilgan tuzilma.

Agar to‘qimachilik ishlab chiqaruvchilari mazkur GOTS standartlariga rioya qilsalar, ular olingan sertifikat 
bilan dunyodagi barcha yirik bozorlarda organik moddalarni isbotlagan mahsulotlar bilan mato va liboslarni 
eksport qilishlari mumkin.

Organik sertifikatiga ega mahalliy paxta-to‘qimachilik klasterlari uchun xalqaro bozorlarda katta imkoni-
yatlar yaratib beradi, tolani 50 foizga qimmatroq sotish va kimyoviy moddalar uchun katta mablag‘ni tejash, 
shuningdek, dunyoning eng yirik kompaniyalari va brendlari bilan bevosita hamkorlikni yo‘lga qo‘yish imkonini 
beradi.

5) “OCS” – Organik tarkib standarti, sertifikatlangan organik materiallar va saqlash zanjiri uchun uchinchi 
tomon sertifikatiga qo‘yiladigan talablarni belgilovchi xalqaro ixtiyoriy standart. OCSning maqsadi 
organik qishloq xo‘jaligi ishlab chiqarishni ko‘paytirishdir.

6) Better Cotton Initiative – BCI xalqaro notijorat tashkilot bo‘lib, paxta yetishtirish amaliyotini takomil-
lashtirish, jumladan, paxta yetishtirishning atrof-muhit va salomatlikka zararli ta’sirini kamaytirish taraf-
dori.

H&M, Levi's, Adidas, Nike singari ko‘plab taniqli trikotaj brendlari BCI dasturi bo‘yicha yetishtirilgan paxta 
xomashyosini sotib oladi.

7) “GRS va RCS” xalqaro ixtiyoriy standartlar bo‘lib, ikkilamchi xomashyo va yetkazib berish zanjirlarini 
mustaqil sertifikatlash uchun talablarni belgilaydi. Standartlarning umumiy maqsadi qayta ishlangan 
materiallardan foydalanishni ko‘paytirishdan iborat. GRS ijtimoiy va ekologik qayta ishlash talablari va 
kimyoviy cheklovlar uchun qo‘shimcha mezonlarni o‘z ichiga oladi.

8) “Eko Pasport by Oeko-Tex” to‘qimachilik moddalari, bo‘yoqlar va qo‘shimchalar uchun kompleks 
nazorat va sertifikatlash tizimidir. Eko Pasport by Oeko-Tex – to‘qimachilik moddalarini yetkazib beru-
vchilar o‘z mahsulotlaridan xavfsiz ishlab chiqarishda foydalanish imkoniyatlarini namoyish etuvchi 
mexanizm hisoblanadi.

Mamlakatimizda faoliyat yuritayotgan to‘qimachilik korxonalari tomnidan ijtimoiy standartlar (BSCI, Sedex) 
bo‘yicha auditorlik tekshiruvi bo‘yicha ko‘nikmaga ega xodimlarni jalb etish konsalting xizmatlari uchun to‘lan-
adigan haqni tejash imkonini beradi hamda standartlarni olmoqchi bo‘lgan korxonalarning guruhlangan ro‘yx-
atida narx 30 % past bo‘lar ekan.

“RealTex TASHKENT” MCHJning 2017–2022-yillardagi iqtisodiy ko‘rsatkichlaridan ko‘rinib turibdiki, 
2022-yilning 1-yarim yilligada BSCI hamda SEDEX bo‘yicha auditorlik tekshiruvi bo‘yicha ko‘nikmaga ega xod-
imlarni jalb etish konsalting xizmatlari uchun to‘lanadigan haqni tejash imkonini berib, eksportdan olinadigan 
foyda qariyb 3 martaga, umumiy foyda esa 2 barobarga oshgan (1-jadval).

1-jadval: “RealTex TASHKENT” MCHJning 2017–2022-yillardagi iqtisodiy ko‘rsatkichlari

Ko‘rsatkichlar 2017-y. 2018-y. 2019-y. 2020-y. 2021-y.
2022-yil 
yanvar-

iyun

Ishlab chiqarilgan mahsulot hajmi, 
ming so‘m 69 617,40 90 807,90 71 203,10 35 308,60 396 007,50 225724,2

Xalqaro standartlarga muvofiqlik 
sertifikatlangan hajmi, ming so‘m 53744,6 70648,5 55395,9 30789,1 365514,9 208343,4

Eksport qilingan mahsulot hajmi, ming 
so‘m 5914,1 87104,7 65309,4 32656,7 269523,6 327136,6

Tashqi bozorda eksport mahsulot 
sotish xarajatlari (ip kalava va 
gazlama), mln. so‘m

59 529,20 77 150,30 61 250,40 31 192,60 348 486,60 135776,3

Mahsulot sotishdan tushum, ming 
so‘m 66 136,50 82 268,60 76 859,70 33 260,70 375 415,10 221494,9

Umumiy foyda, ming so‘m 6 607,30 5 118,30 15 609,30 2 068,10 37 541,50 66447,5

Ajratilgan soliqlar miqdori, ming so‘m 1 461,90 1 905,90 1 495,20 1 023,90 17 424,20 11076,8

Sof foyda, ming so‘m 87,5 150,9 32,5 - 2 415,10 1587,9

Eksportdan olinadigan foyda, mln. 
so‘m 0,2 0,9 1,2 0,3 1,3 3,1

Mahsulot umumiy hajmida innovatsion 
foyda ulushi, %    2,3 2,5 2,7

Shuningdek, to‘qimachilik klasterlarining eksport salohiyatidan foydalanish darajasini xalqaro miqyosda 
tan olingan kompaniyalar bilan hamkorlikda to‘qimachilik mahsulotlarini sertifikatlash va standartlashtirish 
bo‘yicha zamonaviy uskunalar bilan jihozlangan laboratoriya tizimini shakllantirish natijasida mahsulot eksporti 
hajmi o‘tgan yillarga nisbatan sezilarli oshgan.

Tadqiqot natijalariga ko‘ra, mamlakatmizdagi to‘qimachilik klasterlari tarkibidagi korxonalarda ijtimoiy stan-
dartlar (BSCI, SEDEX) talablari va auditorlik tekshiruvi bo‘yicha ko‘nikmaga ega xodimlarni jalb etish hamda 
standartlarni olmoqchi bo‘lgan korxonalar guruhlangan ro‘yxatiga kiritish orqali xarajatlarni 30 %ga qadar qis-
qartirish imkoni mavjud.

X U L O S A  V A  T A K L I F L A R
Fikrimizcha, to‘qimachilik mahsulotlari eksport hajmini oshirish, uning geografik diversifikatsiyasini ta’min-

lash, bozorlarda talab yuqori bo‘lgan yangi mahsulotlar hajmini oshirish muammosini hal etish uchun quyidagi 
chora-tadbirlarni amalga oshirish zarur:

1. To‘qimachilik-tikuvchilik mahsulotlari ishlab chiqarish asosiy markazlariga geografik yaqin ko‘p profilli 
savdo-logistika markazlari tashkil qilish orqali zamonaviy logistika tizimi shakllantirish. Bunday sav-
do-logistika markazlarida yuklarni saqlash va qayta ishlash bo‘yicha barcha texnologik operatsiyalar 
to‘plami bajarilishi kerak (transport-ekspeditorlik xizmatlari, transport vositalari va konteynerlarga xizmat 
ko‘rsatish, shuningdek, yuklarni tozalash bo‘yicha ishlar hamda tegishli xizmatlar-axborot, moliyaviy, 
sug‘urta va hokazo).

2. O‘zbek ishlab chiqaruvchilari raqobatbardosh ustunliklarga ega bo‘lgan joylarda ishlab chiqarish hajmini 
oshirish, shuningdek, yangi turdagi mahsulotlar, shu jumladan yuqori mahsuldorlik va boshqa xususi-
yatlarga ega yangi navlarni ishlab chiqarish orqali eksportbop to‘qimachilik mahsulotlari nomenklatur-
asini diversifikatsiya qilish, bu esa ishlab chiqarish xarajatlarini kamaytirish va tashqi bozorlarda yanada 
muvaffaqiyatli raqobatlashish imkonini beradi.

3. “O‘zbekistonda ishlab chiqarilgan” brendini rivojlantirish. Bu brendini targ‘ib qilish uchun turli idoralar 
(“Uztreyd”, Tashqi ishlar vazirligi, Savdo-sanoat palatasi) imkoniyatlaridan foydalangan holda maqsadli 
va tizimli ishlar (birinchi navbatda, axborot) zarur. O‘zbek mahsulotlari uchun potensial bozorlar G‘arbiy 
Yevropa, Skandinaviya va Fors ko‘rfazi, Sharqiy va Janubi-sharqiy Osiyo mamlakatlari bo‘lishi mumkin.

chiqarish tizimini joriy etish kerak. G‘arbiy Yevropa davlatlari va boshqa rivojlangan mamlakatlarda ekologik 
toza hududlarda yetishtirilgan paxta tobora ommalashib borayotganini hisobga olsak, O‘zbekistonda ekologik 
toza mahsulotlar bozori qayta ishlangan mahsulotlar uchun istiqbolli joy bo‘lishi mumkin. Shu munosabat bilan 
ishlab chiqaruvchi va eksportchilar talablarni to‘qimachilik mahsulotlarining xalqaro standartlariga (OEKOTEX, 
BSCI, GOTS, Sedexga) moslashtirishi va zarur sertifikatlar olishi kerak.

